
 

 

 

 

 

 

                 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᖕᒧᑦ ᐅᖃᖅᑎ ᓇᓗᓇᐃᖅᓯᕗᖅ ᓄᑖᕐᒥᒃ 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᑎᒃᑯᐊᖅᓯᓂᕐᒥᒃ 
 

ᐃᖃᓗᐃᑦ, ᓄᓇᕗᑦ (ᔫᓂ 15, 2017) - ᒪᓕᒐᓕᐅᕐᕕᖕᒧᑦ ᐅᖃᖅᑎ, ᔪᐊᔾ ᖁᓚᐅᑦ, ᐅᓪᓗᒥ ᓇᓗᓇᐃᖅᓯᕗᖅ 

ᑭᖑᓪᓕᕐᒥᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᓕᕐᒥᒃᐸᑕ ᐱᖁᔨᕗᖔᓕᐅᕐᓂᐊᕐᓂᕋᖅᖢᓂ ᑎᒃᑯᐊᖅᑕᐅᔪᓐᓇᕐᓂᐊᕐᒪᑦ, ᕼᐊᓚᓐ 

ᑭᓕᖏᖕᐴᒃ, ᖁᕐᓗᖅᑐᒃᒥᐅᑕᖅ, ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᓂᖓᓄᑦ, ᐃᓕᓯᒪᓂᐊᖅᖢᓂᓗ ᑕᓪᓕᒪᓄᑦ 

ᐊᕐᕌᒍᓄᑦ.  ᐱᖓᔪᐊᓂ ᑲᑎᒪᕐᔪᐊᕐᓂᐊᖅᑐᑦ ᑎᓴᒪᖓᓐᓂ ᒪᓕᒐᓕᐅᖅᑏᑦ ᓯᑎᐱᕆ 12, 2017−ᒥ. 

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᒍᑦ, ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑎᒃᑯᐊᖅᑕᐅᕙᒃᐳᖅ ᓄᓇᕗᑦ 

ᑲᒥᓴᓇᖓᓐᓄᑦ, ᒪᓕᒃᖢᒋᑦ ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖏᑦ.  ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᖏᑕ ᑲᑎᒪᔨᖏᑦ 

ᐱᔪᒪᒍᑎᒃ, ᐊᑐᓕᖁᔭᓕᐅᕈᓐᓇᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᐃᓕᓯᒪᔪᖃᑲᐃᓐᓇᕐᓗᓂ ᑖᔅᓱᒪ ᐃᓂᖓ 

ᐃᓐᓄᒃᑕᐅᓯᒪᓐᖏᑉᐸᑦ ᐊᒻᒪ ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑎᓪᓗᒋᑦ.  ᕼᐊᓚᓐ ᑭᓕᖏᖕᐴᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑲᐃᓐᓇᕐᓂᖓ ᐊᑐᓯᒋᐊᕐᓂᐊᖅᑐᖅ ᔫᓂ 29, 2017−ᒥ.  ᐊᕐᕌᓂᐅᓚᐅᖅᑐᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐃᓂᖓᓄᑦ ᐆᒃᑐᕈᒪᔪᑦ ᑐᓐᖓᓱᒃᑎᑕᐅᓯᒋᐊᓚᐅᖅᒪᕗᑦ. 

 

ᐅᖃᖅᑎ ᖁᓚᐅᑦ ᐃᒪᐃᓕᓚᐅᖅᑐᖅ, “ᕼᐊᓚᓐ ᑭᓕᖏᖕᐴᒃ ᐊᖓᔪᖅᑲᐅᑕᐅᓂᕐᒥᒃ ᐱᓕᒻᒪᒃᓯᒪᑦᑎᐊᖅᑐᖅ, 

ᑕᖅᑲᒃᑯᓄᖓ ᐱᔨᑦᑎᖅᑎᐅᓪᓗᓂ ᐊᒻᒪ ᓇᖕᒥᓂᖅ ᐱᓯᓂᓯᖃᕐᓂᒃᑯᑦ.  ᐅᖃᐅᓯᓕᕆᓂᕐᒧᑦ ᐱᔪᓐᓇᐅᒻᒥᒃ 

ᐊᒃᓱᕉᑎᖃᖅᖢᓂ, ᓄᓇᖃᖅᑳᖅᒪᔪᑦ ᐅᖃᐅᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ ᑲᑎᒪᔨᓄᑦ ᐃᓚᒋ’ᔭᐅᖃᑕᐅᓯᒪᔪᖅ 

ᐅᓂᒃᑳᓕᐅᓚᐅᖅᓯᒪᔪᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑕ ᐆᒻᒪᖅᑎᑕᐅᒃᑲᓐᓂᕐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ.  

ᐅᐱᑦᑐᖓ ᕗᓪᓕᖅᐹᑦᑎᐊᖑᓪᓗᓂ ᐅᖃᐅᓕᕆᓂᕐᒧᑦ ᑲᒥᓴᓇᓐᖑᕐᒪᑦ ᐃᓄᐃᓐᓇᖅᑐᑦ ᐅᖃᓪᓚᓲᖑᓪᓗᓂ.” 

 

ᐊᑦᑕᑕᐃᒪᔪᒍᑦ ᑭᓱᓂᒃ ᐱᓕᕆᖃᑦᑕᓚᐅᕐᓂᖏᑦᑕ ᐅᓂᒃᑳᖏᓐᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᐅᖄᓚᐅᑖ: (867) 975-5000 

 



 

ᐃᖅᑲᓇᐃᔮᕆᖃᑦᑕᕐᓂᖏᑕ ᐅᓂᒃᑳᖏᑦ 

 
ᕼᐊᓚᓐ ᑭᓕᖏᖕᐴᒃ, BA, MBA 

 
ᕼᐊᓚᓐ ᑭᓕᖏᖕᐴᒃ ᐃᓄᐃᓪᓚᒥ ᐃᓅᓚᐅᖅᓯᒪᔪᖅ. 

 

ᕼᐊᓚᓐ ᑭᓕᖏᖕᐴᒃ ᐊᓐᑎᐅᕆᔫᑉ ᐅᐊᓕᓂᐊᑕ ᓯᓚᑦᑐᖅᓴᕐᕕᒡᔪᐊᖓᓂ ᐱᓯᓂᓯᓂᒃ ᐊᐅᓚᑦᓂᕐᒧᑦ 

ᓇᓗᓇᐃᒃᑯᑕᖅᑖᓚᐅᖅᓯᒪᔪᖅ ᓴᐃᓐ ᒥᐊᓕ ᓯᓚᑦᑐᖅᓴᕐᕕᒡᔪᐊᖓᓐᓂ, ᐊᒻᒪ ᓄᓇᓕᖕᓂ ᐊᐅᓚᑦᓂᕐᒧᑦ 

ᓇᓗᓇᐃᒃᑯᑕᖅᑖᓚᐅᖅᓯᒪᓪᓗᓂ ᒪᒃᒫᔅᑑ ᓯᓚᑦᑐᖅᓴᕐᕕᒡᔪᐊᖓᓐᓂᑦ. 

 

ᕼᐊᓚᓐ ᑭᓕᖏᖕᐴᒃ ᐅᖃᕈᓐᓇᑦᑎᐊᖅᑐᖅ ᐃᓄᐃᓐᓇᖅᑐᑦ ᐊᒻᒪ ᖃᓪᓗᓈᑎᑐᑦ.  ᐊᓯᖏᓐᓂᒃ ᐃᓄᐃᑦ ᐅᖃᐅᓯᖏᓐᓂᒃ 

ᐅᖃᓪᓚᒍᓐᓇᕐᒥᔪᖅ. 

 

ᕼᐊᓚᓐ ᑭᓕᖏᖕᐴᒃ 2014−ᒥ ᐃᓅᓯᓕᒫᖅ ᐱᓇᔪᒍᑎᒥᒃ ᐃᓕᓴᕆᔾᔪᑎᒥᒃ ᐱᓚᐅᖅᓯᒪᔪᖅ ᕿᑭᖅᑖᓗᖕᒥ 

ᐱᓯᓂᓯᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᑦ.  ᒐᕙᒪᒃᑯᓐᓂ ᐊᒻᒪ ᓇᖕᒥᓂᖅ ᐱᓕᕆᕝᕕᖕᓂ ᑕᒪᒃᑮᖕᓂ 

ᐃᖅᑲᓇᐃᔭᖃᑦᑕᖅᓯᒪᔪᖅ, ᐅᑯᐊ ᐃᓚᓕᐅᖢᒋᑦ: 

 

 ᐊᖓᔪᖅᑳᖅ ᐊᐅᓚᑦᓯᔨᓗ ᐊᒃᕼᐊᓕᐊᖅ ᑲᑉᐸᓂᖁᑎᖏᓐᓄᑦ; 

 

 ᐊᖓᔪᖅᑳᑉ ᑐᖏᓕᐊ, ᐋᕐᓗᖅ ᖃᐅᔨᒪᔨᑕᖏᓐᓄᑦ; 

 

 ᖃᐅᖃᔨᒪᔨᑕᖅ, ᐱᓐᖑᐊᖅᑐᓕᕆᓂᕐᒧᑦ ᐱᖅᑯᓯᑐᖃᖅᑎᒍᓪᓗ, ᑮᓇᐅᔭᓕᐅᕋᓱᐊᕐᓂᕐᒧᑦ, ᓄᓇᕗᑦ ᒐᕙᒪᒃᑯᑦ; 

 

 ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖓᔪᖅᑳᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ; 

 

 ᐆᒪᔪᓕᕆᓂᕐᒧᑦ ᐊᐅᓚᑦᓯᔨ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 

 

 ᐊᕕᒃᑐᖅᓯᒪᔪᓂ ᐊᖓᔪᖅᑳᖅ ᕿᑎᕐᒥᐅᓄᑦ, ᓄᓇᑦᓯᐊᑉ ᒐᕙᒪᒃᑯᖏᓐᓄᑦ; 

 

 ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ; 

 

 ᑲᓇᑕᒥ ᓇᔾᔨᐊᑦ ᐃᒥᐊᓗᖕᒧᑦ ᓱᕐᕋᒃᑕᐅᓯᒪᔪᓂᒃ ᖃᐅᔨᓴᐃᔩᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ; ᐊᒻᒪ 

 

 ᕿᑎᕐᒥᐅᑦ ᐸᐸᑦᑎᓯᔩᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ. 
 

 


